
Acht nije Akademy-leden

Akademy-direkteur prof. dr. Reinier Salverda 
hat op de Akademy-dei fan freed 14 
septimber 2012 acht nije leden beneamd. 
Op drs. Auke van der Goot nei koene se ek 
allegear persoanlik by de beneaming wêze. 

Drs. Auke van der Goot út Grins is beneamd 
fanwege syn fertsjinsten op it mêd fan  
de Fryske wittenskip. Dat jildt ek foar dr. 
Tanneke Schoonheim út Leien. De Wiuwerter 
Piter Boersma is beneamd fanwege syn 
fertsjinsten op it mêd fan de Fryske witten
skip en dy foar de Fryske kultuer. Dr. Eerde 
Beulakker út Ljouwert is beneamd foar 
syn fertsjinsten op it mêd fan de Fryske 
wittenskip en syn grutte, oanhâldende niget 

oan de Fryske kultuer yn it algemien. Foar syn 
fertsjinsten foar de Fryske kultuer waard de 
Ljouwerter drs. Evert Kramer beneamd, wat 
ek de reden wie foar de beneaming fan dr. 
Hans Dijk út Bodegraven en drs. Folkert van 
der Meulen fan Grins. Drs. Hesseline de Bos 
waard beneamd fanwege har fertsjinsten foar 
de Fryske kultuer yn it algemien en har grutte, 
oanhâldende niget oan de Fryske wittenskip. 

By it nije jier
Nijjierstaspraak Reinier Salverda

By de nijjiersgearkomste op 3 jannewaris, mei 
it personiel en de ferskate gremia dy’t behelle 
binne by de Fryske Akademy, hat direkteur-be-
stjoerder prof. dr. Reinier Salverda in taspraak 
holden. Hjirûnder is dy, yn bewurke foarm, te 
lêzen:

It nije jier, 2013, is in bysûnder jier. It is it jier 
dat de Fryske Akademy 75 jier lyn oprjochte 
waard. Om dat te betinken, is der in nijsgjirrich 
jubileum programma mei ûnderskate seminars en 
sympoasia gearstald.
Boppedat is der in spesjaal jubileumlogo, 
ûntwurpen troch Bouwe Huisman en Michel 
Montsma fan buro GPNo. It is hjir hjoed foar it 
earst te sjen en wy sille it dit hiele jier troch brûke 
en foarop sette by ús eveneminten, op ús website 
en by alles wat fierder de doar út giet.

75 jier Fryske Akademy 1938-2013
‘Wy moatte hawwe mannen fen wittenskip, 
dy’t oan de Fryske tael en histoarjestúdzje 
har libben wije: in Akademy fen Fryske witten
skip, to Ljouwert…’, dat wiene de wurden 
fan ds. Sipke Huismans, foargonger fan de 
Grifformearde tsjerke te Eanjum en foarsitter 
fan it Kristlik Frysk Selskip, op de jiergear
komste fan it Selskip yn 1914. Dy útspraak kin 
beskôge wurde as de earste stap op it paad 
dat op de stichting fan de Fryske Akademy 
útrinne soe.
Mar de Fryske Akademy wie der samar net. 
It duorre oant 10 septimber 1938 foardat er 
oprjochte wurde koe. Yn 2013 is it dan ek 75 

jier lyn dat de Akademy wier mei it wurk út 
ein set is. Dat wie yn in pear keamers yn it 
Coulonhûs, dy’t fan notaris Nanne Ottema 
hierd waarden. 
 
Akademy-dei
It 75jierrich bestean sil fansels ek fierd wurde. 
Der wurde ferskate sympoasiums, konfe
rinsjes en lêzingedagen organisearre. Fierder 
wurdt elk ek alfêst frege om de Akademydei 
fan freed 6 septimber yn it bûsboekje  
te setten. Hâld fierder ek ús website  
www.fryskeakademy.nl goed yn de rekken 
foar neiere ynformaasje oer de aktiviteiten. 

Akademy-dei 2013
De jierlikse Akademydei wurdt dit jier holden op 
freed 6 septimber. Net yn It Aljemint dizze kear, 
mar yn de Grutte Tsjerke te Ljouwert. De leden en 
stipers krije yn augustus noch in spesjale útnoeging 
foar dizze dei, mei dêryn opnaam it programma.

47ste jiergong / nûmer 1 / winter 2013

De nij beneamde leden fan 2012 
F.l.n.r.: drs. Hesseline de Bos, drs. Folkert 
van der Meulen, dr. Tanneke Schoonheim, 
Piter Boersma, drs. Evert Kramer, dr. Hans 
Dijk en dr. Eerde Beulakker. 

doSSieRS   3
Der binne wer trije nije 
Regionale Dossiers mei ynfor
maasje oer minderheidstalen.

VAN deR VAARt 7
Dr. Jacob van der Vaart naam  
nei krapoan 32 jier ôfskied fan 
de Fryske Akademy.

AgiNdA  10
Der is wer in ferskaat oan  
aktiviteiten, lês wat der te 
dwaan is yn ús agindaoersjoch.

FAceBook  15
Tenei is de Fryske Akademy 
op Facebook te finen.

www.fryske-akademy.nl

Jierferslach
By dit nûmer fan Ut de Smidte 
krije jo it jierferslach fan de 
Fryske Akademy oer 2011 ta  
stjoerd yn in koarte twatalige 
ferzje. Wa’t oanwêzich wie op 
de Akademydei 2012 hat it dêr 
al taskikt krigen. 

Underwilens binne wy út ein 
setten mei de tariedings foar it 
jierferslach oer 2012. 

Kontakt 
Yn de lêste Ut de Smidte hawwe wy oankun
dige, dat der yn it kontakt tusken de Fryske 
Akademy en de stipers wat feroarje sil. Ut 
ûndersyk hat bliken dien, dat de papieren 
ferzje fan Ut de Smidte noch altyd tige wur
dearre wurdt. Dêrom falt dit meidielingeblêd 
yn febrewaris, maaie en oktober 2013 wer 
by jimme op de doarmatte. Mar omdat der 
yn de tuskentiid ek safolle bart by de Fryske 
Akademy, wolle wy der wat oan tafoegje. Sa 
wolle wy jimme it kommende jier faker ris mei 

in mailing oer de epost fan aktiviteiten en oar 
nijs op ’e hichte bringe. Wy soene it dan ek o 
sa op priis stelle as jimme ús jimme epost
adres trochjaan woene. En wy binne tsjint
wurdich ek aktyf op it mêd fan de nije media. 
Wy noegje jimme dan ek fan herten út om op 
Twitter ‘folger’ en op Facebook ‘liker’ fan de 
Fryske Akademy te wurden. Mar it alderleafst 
moetsje wy jimme fansels libbensliif by ús 
aktiviteiten; dat binne dit jier wer in hiel soad, 
dat der sit fêst wat fan jimme gading by.

Mailadres foar de stipersadministraasje
Foar de stipersadministraasje woene wy graach jo (aktuele) epostadres hawwe. Soene 
jo – as jo email hawwe – jo epostadres trochdwaan wolle oan Anke van Gorkum? Har 
epostadres is: avgorkum@fryskeakademy.nl Graach ek efkes jo thúsadresgegevens 
derby sette.

Skiednis en  letterkunde
Op it sympoasium ‘Adelsgeschiedenis der Nederlanden: State of the Art’ yn Utrecht waard it boek Vechten, bid-den en verplegen. Twaalf opstellen over de ridderorden in de Noorde-lijke Nederlanden 2fan Hans Mol presintearre. Fierder ferskynde der in bondel artikels oer midsieuske steds-skiednis yn de Nederlannen, ûnder redaksje fan Hanno Brand et al.  De publykslêzings lûke noch altiten in protte folk. Der waarden 33 jûn,  de measte yn Fryslân, mar  

ek gâns yn de rest fan Nederlân.De belangstelling foar it Histoa-rysk Geografysk Ynformaasje- systeem (HISGIS) naam fierder ta. As nij projekt koe HISGIS- 
Amsterdam 3 taheakke 
wurde. De website www.hisgis.nl waard goed 46.000 kear  
besocht; dêr sieten 23.390 
unike besikers by. HISGIS  
is ek in populêr ûnderwerp 
by publykslêzings.

•  Tamminga, D.A., (besoarge troch T. Steenmeijer-Wielinga & J. Krol), Samle fersen, Ljouwert: Friese Pers Boekerij.
 
•  Versloot, A.P., 6 De kracht van de herhaling. Oraasje Universiteit van Amsterdam, 25 febrewaris.

•  Vis, J., Een Friezin vol muziek: Aafke Komter-Kuipers (1876-1943), 8 Ljouwert: Fryske Akademy/Afûk.

•  Visser, W. , “Historical gender change in West Frisian.” Morpho-logy, 21(1), 31-56.

•  Zondag, K., Lange oanrin, koarte sprong. Twatalich ûnderwiis yn Fryslân tusken 1800 en 1980, 
Ljouwert: Fryske Akademy/Afûk.

Websites
De Fryske Akademy hold fiif websites yn de loft:
www.fryske-akademy.nl

www.hisgis.nl
www.networkofschools.org
www.mercator-research.eu
www.mercator-network.eu
De website www.fryske-akademy.nl is hielendal fernijd. Mei dat nije ûnt-werp is in begjin makke mei in hús-styl dy’t foar gruttere werkenberens fan de Fryske Akademy soargje sil.

Promoasjes
Op 30 juny promovearre Anne  Dykstra 7 op J.H. Halbertsma als lexicograaf. Studies over het Lexicon Frisicum (1872) oan de Universiteit van Amsterdam. Der rinne noch seis ayû-projekten, allegearre ekstern  finansierd en yn goed oparbeidzjen mei de universiteiten fan Leien,  Amsterdam en Grins. Fierder binne yn it ramt fan de UCF fjouwer nije ayû-projekten taret.

De seis rinnende ayû-projekten binne:Mear taal, mear kâns: in Papia-mintsk-Nederlânsk taalûntwikke-lingsprojekt - Nienke Boomsma

Dêr kaam út nei foaren dat de Fryske Akademy finansjeel wer op oarder is.Der moat lykwols noch al it nedige barre om it wersteltrajekt fan it  Masterplan mei sukses foltôgje te kinnen. Finansjeel is der minder romte as men wolle soe om de doel-stellings fan it Strategysk Beliedsplan 2010-2014 realisearje te kinnen, benammen op personielsmêd.  De fakatueres Fryske letterkunde en Taalsosjology kinne dêrom ynearsten net ynfolle wurde.

Personiel en organisaasje 
De Fryske Akademy hie begjin 2011 63 (48,47 fte) meiwurkers yn tsjinst. Oan de ein fan it jier wiene dat 59 (46,34 fte): 22 (18,82 fte) wittenskip-pers, 6 (4,9 fte) promovendy,  14 (9,23 fte) ûndersyksstypjende mei-wurkers en 17 (13,38 fte) meiwurkers 

fan de Algemiene Saken. By de  Fryske Akademy wurken 31(26,27 fte) manlju en 28 (20,07 fte) froulju.  De ynstelling bea in staazjeplak oan 2 mbû-learlingen, 2 hbû-studinten en 2 wû-studinten.

Leeftydsopbou  meiwurkers:
  

 1 (0,8 fte) < 25 jier

 13 (10,7 fte) 26-35 jier

 10 (7,6 fte) 36-45 jier

 17 (13,5 fte) 46-55 jier

 18 (13,7 fte) 56-65 jier

 0 (0 fte) > 65 jier

De Fryske Akademy yn 2011

>> lês hjir fierder

Húsfêsting
De subsidiïnten, KNAW en Provinsje Fryslân, ha beide 2,3 miljoen euro ta-sein foar de húsfêsting. Dêrmei komt de realisearring fan it Húsfêstingsplan yn sicht, as lêste grutte part fan it wersteltrajekt út it Masterplan 2007-2012. De tariedende wurksumheden sette stadich mar wis troch.

Njonkenfunksjes Ried fan Tafersjoch en direkteur-bestjoerderDe Ried fan Tafersjoch fan de Fryske Akademy bestie yn 2011 út:

•  Marten Koopmans (1939, foarsitter), ek lid Deistich Bestjoer Skoalle Lyn-densteijn, foarsitter Ried fan  Tafersjoch Stichting Limor, foarsitter Noardlike Advysried Plysje en lid Ried fan Offurdiging Omrop Fryslân;•  Prof. Dr. Eric Reuland (1944, lid),  ek fakulteitsheechlearaar Taal en Kognysje oan de Universiteit 
Utrecht en lid wittenskiplike ried Utrecht Institute of Linguistics OTS;•  Drs. Folkert van der Meulen (1956, lid), ek wurksum by NOM as mana-ger stichting NPAL en sekretaris 

Stichting Nasjonaal T&U Platfoarm;•  Drs. Hans Bronneman (1946, lid), ek vice-foarsitter fan it bestjoer fan Stichting Ynterakademiale Oplie-ding Organisaasjekunde, Ynteruni-versitêr Sintrum foar 
Organisaasje- en Feroarkunde;•  Mr. Douwe de Vries (1942, lid), ek bestjoersfoarsitter Ottema-Kingma-Stichting.

Yn de simmer naam drs. Hans Bronne-man ôfskied; hy wie oan de ein fan syn termyn as lid fan de Ried kaam.

Direkteur-bestjoerder:
Prof. dr. Reinier Salverda (1948) -  Honorary Professor of Dutch  language and literature oan  
University College London; 

- lid Kuratoarium Nordfriisk Institut;-  deputy editor jierboek The Low Countries, Stichting Ons Erfdeel;-  ûnôfhinklik lid Nederlânsk UNESCO-komitee Memory of the World;-  lid Wittenskiplike Advysried  
Waadakademy;

-  lid Klankboerdgroep Nieuwe  Encyclopedie fan Fryslân;
- foarsitter stifting De Moanne;-  bestjoerslid Ritske Boelema Gasthuis. 

De Fryske Akademy is in multy- dissiplinêr ynstitút, mei as kearntaak wittenskiplik ûndersyk nei de Fryske taal, kultuer, skiednis en maatskippij. It inisjearret en docht ûndersyk op it snijflak fan wittenskip en maatskippij. De kasus ‘Fryslân’ is ynset fan ferge-lykjend ûndersyk. Neist de witten-skiplike taak set de Akademy yn op  it generearjen fan sosjaal-kulturele mearwearde yn Fryslân, troch de ynset en belutsenens by wichtige projekten. Sa droech er yn 2011 aktyf by oan de tariedings fan de University Campus Fryslân (UCF), it wetsûntwerp Taalwet Frysk en de nije Bestjoersôfspraak  Fryske Taal en Kultuer.

Sosjale WittenskippenIt Civil Society Platform to Promote Multilingualism for Intercultural Dia-logue is ynsteld troch de Europeeske Kommisje en hat trije wurkgroepen. De wurkgroep Edukaasje hat Cor van der Meer (projektkoördinator Merca-tor Kennissintrum) as foarsitter.  It platfoarm presintearre it rapport: Policy Recommendations for the  Promotion of Multilingualism in  the European Union.
De gearwurking mei de Baskyske oerheid is omreden fan sukses foar fjouwer jier kontinuearre. Yn juny hat de Fryske Akademy, nei it foar-byld fan it Baskyske gearwurkings-projekt, in gearwurkingsakkoart 

sletten mei it regear fan it autonome Yamal-Nenetsk-gebiet yn Sibearje.  In ferfolchoerlis smiet in gearwur-kingsprogramma op, dat de kom-mende jierren neier útwurke wurdt.

Taalkunde
It lêste part fan it 25-dielige Wurd-boek fan de Fryske Taal 1 ferskynde  yn novimber. De grammatisy  begûnen mei it Fryske part fan it  NWO grut-projekt Taalportaal, in  online grammatika fan it Nederlânsk en it Frysk foar it ynternasjonale (wittenskiplike) publyk  

(www.taalportaal.nl). De fakgroep is belutsen by it KNAW e-Humanities-projekt Tunes and Tales, dat ûndersyk docht nei automatyske werkenberens fan ferhaalmotiven. De wiidweidige kolleksje Fryske folksferhalen foarmet dêr de basis foar.
De Provinsje Fryslân joech subsydzje foar it meitsjen fan trije taaltechnolo-gyprodukten foar de gewoane taal-brûker: in nije staveringshifker,  in oersetprogramma en in wurdboek-portaal mei de digitale oersetwurd-boeken Nederlânsk-Frysk en 

Frysk-Nederlânsk.

De fakgroep krige yn ’e mande mei it ING-Huygens it KNAW e-Humanities-project The Riddle of Literary Quality takend. Yn dat projekt wurdt de kwaliteit fan moderne Fryske litera-tuer ûndersocht.

Fierder waard der wurke oan de transkripsje en wertaling fan it 16e-ieuske Beneficiaalboek en it Kamper Digestus Vetus (1453-1478).

Mei de takenning fan it Iems- Dollard-Regio-projekt Memento Mori binne mei sukses Europeeske  middels oanboarre.

Kongressen, (ynter)nasjonaleseminars en sympoasia•  28 jannewaris: sympoasium  
‘Watersport in Nederland 4.  Geschiedenis van een Nederlandse uitvinding’, Ljouwert. 

•  23 en 24 maart: Expert Seminar ‘Mercator Network of Language  Diversity Centres’, Boedapest.•  6-8 april: Ynternasjonale konferin-sje ‘Languages of the Wider World:  Understanding Resilience and  Shift in Regional and Minority  Languages’, Ljouwert.
•  25-27 maaie: Expert Seminar  

‘Cultural Education and Civil  
Society: How can Languages  
Contribute?, Ljouwert.

•  16 juny: Presintaasje útwurking-splan ‘Project Turven uit het Oos-ten’,  Noardwâlde.
•  4-6 july: Ynternasjonale conferinsje ‘13th International Conference on  Informatics and Semiotics in Organ-isations: Problems and possibilities  of Computational Humanities.  ICISO 2011’, Ljouwert.

•  30 septimber en 1 oktober:  
Ynternasjonale konferinsje ‘The role of legislation in enhancing lin-guistic diversity: recent develop-ments and trends’, Barselona.•  26 oktober: lêzingemiddei yn it ramt fan de Moanne fan de Skiednis:  

‘Ik en wij in Fryslân. Vormen van Friese identiteit door de eeuwen heen’, Ljouwert.
•  11 novimber: sympoasium ´Alde en nije leksikografy´, Ljouwert
•  30 novimber: sympoasium ‘Erasmus en de Friezen, Friezen en Erasmus’, Ljouwert 5. 

Kearnpublikaasjes 
•  Björklund, Siv, et al, Trilingual  Primary Education in Europe:  Some developments with regard  to the provisions of trilingual pri-mary education in minority lan-guage communities of the European Union. Ljouwert: Mercator Euro-pean Research Centre on Multilin-gualism and Language Learning.

•  Brand, Hanno et al. (eds.).  
Stedelijk verleden in veelvoud.  Hilversum: Verloren.

•  Dykstra, A., J.H. Halbertsma als  lexicograaf. Studies over het Lexicon Frisicum (1872). Proefskrift Universi-teit van Amsterdam, Ljouwert:  Afûk/Fryske Akademy.

•  Mol, Hans (2011). Vechten,  
bidden en verplegen. Twaalf opstel-len over de ridderorden in de Noor-delijke Nederlanden.  
Hilversum: Verloren. >>

Kolofon
© Fryske Akademy 2012, Ljouwert

Basisfoarmjouwing en opmeitsjenVisser en de Graef Communicatie, Ljouwert

Wurkgroepen en wurkferbannen
De folgjende wurkgroepen en wurk-ferbannen wiene aktyf: Wurkgroep Akademylêzings, Musikologyske Wurkgroep, Fryske Rie foar Heraldyk, Genealogysk Wurkferbân, Argeolo-gysk Wurkferbân, Biologysk Wurk- ferbân, Wurkgroep Maritime Skied-nis en it Taalkundich Wurkferbân.  Sy organisearren ûnder oaren lêzings, konserten en sympoasia en fersoar-gen publikaasjes. Sa brocht de Musi-kologyske Wurkgroep de stúdzje oer Aafke Komter-Kuipers ta stân: Een Friezin vol muziek. Aafke Komter-Kuipers (1876-1943). It Genealogysk Wurkferbân soarge foar it Genealo-gysk Jierboek 2011.

Bedriuwsfiering
De Fryske Akademy wurke mei oan  de financial health check dy’t de  Provinsje Fryslân inisjearre hie, en dêr’t de neiklap fan de krisis fan 2004 en de effekten fan it Masterplan 2007-2012 yn trochberekkene waarden.  

De twatalige taalûntjouwing fan it jonge Fryske bern - Jelske DijkstraSkieringers en Fetkeapers: Fetemaat-skippij yn Fryslân – Matthijs GerritsDe Ingelske taalûntjouwing fan Fryske en Baskyske jongfolwoeksenen -  Mirjam Günther-van der Meij
Kommunikative feardichheden fan  de Fryske basisskoallearlingen -  Marrit Jansma
Croniken van der Duytscher Oirden - Rompert Stapel

Leden
De Fryske Akademy beneamde acht nije leden: dr. Dirk Jan Henstra (Noardlaren), dr. Joke Corporaal (Grins) en dr. Alpita de Jong (Leiden) waarden beneamd op grûn fan fer- tsjinsten op it mêd fan de wittenskip;  Jan Arendz (Wytgaard), Lútsen Bakker (Den Haach) en Steven de Jong (Hart-wert) op grûn fan fertsjinsten foar de Fryske kultuer, en Griet Nijenhuis-van der Wal en drs. Hans Bronneman op grûn fan oanduorjende niget foar de Fryske wittenskip en kultuer 9.

Realisaasje 
2011

Begrutting 
2011

Totale baten € 4.356.178 € 3.687.851

Totale lêsten €  4.192.786 € 3.602.854

Eksploitaasjesaldo € 163.392
€ 84.997

4
2

5

7

8

9

6

Jierferslach

w
w

w
.f

ry
sk

e-
ak

ad
em

y.
n

l

1
3

2011

Eksploitaasjerekken

Kopij ynstjoere
Wy stelle it tige op priis as jo saken oan ús trochjouwe dy’t fan belang wêze kinne foar in grut 
part fan de stipers en dy’t in dúdlike bân mei it Akademywurk hawwe. As it heal kin krije wy dy 
teksten graach digitaal oanlevere yn it Frysk. 
Foar it nûmer dat yn maaie ferskynt, kin de kopij oanlevere wurde oant 1 april 2013.
Jo kinne de bydrage per epost stjoere oan redaksje@fryskeakademy.nl, of mei de gewoane 
post mei fansels ek: Ut de Smidte, Postbus 54, 8900 AB  Ljouwert.

Weromsjen op 2012
Graach wol ik hjir earst efkes koart weromsjen 
op it ôfrûne jier, op wat der op ’e Akademy yn 
2012 allegear út ’e wei set is. It wie in drok 
en bytiden dreech jier, dat in protte frege 
hat fan de meiwurkers en fan elk dy’t by de 
Fryske Akademy belutsen is. En dêrom wol ik 
hjir, yn it foarste plak, in wurd fan grutte tank 
útsprekke oan jim allegear foar jim ynset en 
krewearjen, yn hokfoar ferbân ek. It kin wêze 
as wittenskiplik meiwurker, as meiwurker by 
de saaklik stypjende ôfdielings, as lid fan de 
Undernimmingsried of as frijwilliger. 

Mar ek as lid fan ien fan de organen fan de  
Akademy: de Rie fan Tafersjoch, de Witten
skips  kommisje, de Maatskiplike Advysrie, it 
Frysk Akademyfûns. En as lid fan ien fan de 
kongreskommisjes of projektteams. En last 
but not least, as bestjoerslid fan ien fan de 
Wurkferbannen en Wurkgroepen. Nochris 
tank foar jim ynset en krewearjen foar de 
Fryske Akademy. Dêrsûnder hie de Akademy 
net berikke kinnen wat der yn 2012 allegear 
berikt is.

En dat is net in bytsje. In pear saken wol ik 
hjir neame:
• seis ynternasjonale kongressen: Poliglotti 

yn febrewaris, ICLASP en it 19de Frysk 
Filologekongres yn juny, PECSRL yn 
augustus, it Baskenseminar yn novimber 
en de fyfde Dei fan de Fryske Taalkunde yn 
desimber;

• nijsgjirrige presentaasjes: HisGis 
Amsterdam, Maritime Skiednis en it boek 
oer Poppo van Burmania;

• de nije rige Akademylêzingen, mei diskear 
mear as 100 dielnimmmers mear as yn 
2011;

• de alderearste lededei fan de Akademy, yn 
juny; en dan tink ik ek oan de entûsjaste 
reaksjes fan de leden op it nije speldsje 
mei it segel fan de Fryske Akademy [sjoch 
ek side 8 fan dit nûmer fan Ut de Smidte];

• in konstante stream publikaasjes;
• de promoasje (yn Leien) fan Hotso 

Spanninga op it proefskrift Gulden 
Vrijheid? Politieke cultuur en staats
vorming in Friesland, 16001640.

Nije ûntjouwings
De Fryske Akademy is in wittenskiplik ûnder
syksynstitút. Oangeande dy kearntaak is 
ús yn 2012, op grûn fan de Midterm Review 
fan maart, troch de Wittenskipskommisje in 

krityske spegel foarhâlden. Fan de ‘spear
punteoperaasje’ dy’t sûnt de simmer yn ’e 
mande mei de wittenskiplike meiwurkers yn 
gong set en fierder taret wurdt, moat in nije 
ympuls op it wittenskiplik ûndersyk op de 
Akademy útgean.
Oeral om ús hinne binne nije beliedsûntjou
wings: de University Campus Fryslân (UCF), 
dêr’t de Akademy fjouwer promoasjeplakken 
út krijt; de Waadakademy, dêr’t in nij gear
wurkingskontrakt mei sletten is; de race om 
de kandidatuur fan Ljouwert as Kulturele 
Haadstêd yn 2018 (KH18), mei in grut en 
wichtich plak foar de Akademy yn it bidbook. 
Dat binne allegearre saken dêr’t wy wiis mei 
wêze kinne.

Bedrigingen en kânsen
Mar it is net allegearre in saak fan moai 
waar en lange dagen. Yn dizze tiden fan 
ekonomyske krisis moat der troch de oerheid 
omraak besunige wurde, en dêr bliuwt de 
Fryske Akademy net frij fan. Oer de besuni
gings op de Akademy ha ik wol myn soargen. 
Dat hat grutte gefolgen, want ek op de 
Akademy moatte wy tarre nei’t wy barre. 

As ús strukturele subsydzje lytser wurdt, 
dan komt der minder jild yn en dan kinne wy 
ek minder wittenskippers yn tsjinst hawwe 
en hâlde. En dat wylst der noch safolle, 
ja mear as genôch, wurk te dwaan is op 
it mêd fan Frysk wittenskiplik ûndersyk. 
Dizze krimp betsjut sûnder mis ek witten
skiplike skea, en dat is my in grutte soarch. 

Mar wy sille it der fansels net op oankomme 
litte en dus hieltyd mei nije projekten 
komme, dêr’t wy foar ússels ek nije kânsen 
mei skeppe. Wy sette dêrby yn op de nije 
spearpunten. Ek wolle wy, sels yn dizze tiden, 
ynvestearje yn ús kearntaak en jild ynsette 
foar nije stypjende krêften dy’t foar dy spear
punten nedich binne. 

Foarútsjen op 2013
Ik wol ek efkes koart foarútsjen op it nije jier. 
De kommende tiid spylje de folgjende saken 
en steane wy foar guon útdagingen:
• it jubileumjier, mei as earste aktiviteit  

it ynternasjonale sympoasium oer 
Meartaligens op freed 25 jannewaris;

• it sykjen fan in nije direkteurbestjoerder, 
want ik gean yn desimber mei pensjoen;

• it sykjen fan twa nije leden fan de Rie fan 
Tafersjoch per 1 augustus;

• de ferkiezings foar in nije Undernimmings
ried per 1 july;

• de fierdere fuortgong fan de nije húsfesting; 
• de fierdere ûntjouwings by de UCF;
• en net te ferjitten, de ymplemintaasje fan 

de spearpunteoperaasje.

Noch genôch te dwaan
Wy hawwe yn 2013 dus genôch te dwaan en 
wurkje dêr by út ús eigen krêft wei en wy 
sykje dêr by tagelyk de gearwurking mei in 
grut ferskaat oan oare partijen: yn earste 
ynstânsje de provinsje Fryslân en de KNAW 
en fierder mei it Meertens Instituut en it 
Huygens Instituut binnen de KNAW, mei de 
Waadakademy en Wetsus hjir yn Ljouwert, 
mei de bysûndere learstuollen Frysk oan 
de universiteiten fan Amsterdam en Leien, 
mei Tresoar, de Afûk, it Histoarysk Sintrum 
Ljouwert en it Fries Museum hjir yn de 
Kultuurkampus om de Aldehou hinne, mei 
UCF, HBO en universiteiten, mei de Gemeente 
Ljouwert, mar ek ynternasjonaal yn Brussel, 
Baskelân en Londen.

Persoanlik
By eintsjebeslút in persoanlik wurd. Ik haw 
sels altyd in soad nocht en wille oan it wurk 
hjir op ’e Fryske Akademy belibbe, en yn dit 
jubileumjier – 75 jier Fryske Akademy – giet 
dat dûbel op. En dat net allinnich, ik haw it ek 
altyd in eare fûn om hjir te wurkjen. 
En dy twa dingen – nocht en wille yn it wurk 
en eare fan jins krewearjen – winskje ik 
graach eltsenien hjir ta.

Ljouwert, 3 jannewaris 2013
Reinier Salverda

80-jierrige oarloch komt op ’e nij ta libben
Kronyk Fryske militêr Poppo van Burmania sjocht it ljocht

de kronyk fan de Fryske militêr Poppo van 
Burmania út de 80-jierrige oarloch seach 
op freed 5 oktober it ljocht by in sympoa-
sium yn it Aljemint. Akademy-histoarikus dr. 
Wiebe Bergsma besoarge it boekwurk Enege 
gedenckwerdige geschiedenissen; Bergsma 
bea it earste eksimplaar oan oan prof. dr. 
Henk van Nierop fan de Universiteit van Am-
sterdam.

Sympoasium oer de adel
De Fryske Akademy organisearre dit sympoa
sium yn ’e mande mei de Stichting Werkgroep 
Adelgeschiedenis en de projektgroep (Auto)
biografie fan it Huizinga Instituut. Deifoarsitter 
wie Rudolf Dekker fan it Huizinga Instituut. 
Hy iepene it sympoasium mei ‘Status quaes
tionis onderzoek van egodocumenten’. Dêrnei 
kaam Akademyhistoarikus Paul Noomen 
foar it buordsje: ‘Wat is adel in zeventien
deeeuws Friesland?’, folge troch in lêzing 
fan Wiebe Bergsma oer ‘De neven Poppo van 
Burmania’ en Arjen Dijkstra mei in bydrage 
oer ‘Was er een adellijke academische cultuur 
in Franeker?’. 
Nei de diskusje en de lunsj folgen noch 
fjouwer lêzings. De earste wie fan Marlies 
Stoter fan it Fries Museum: ‘Het aantekenin
genboekje van een adellijke dame: Andriesa 
Lucia van Bronckhorst’. Yme Kuiper – ferbûn 
oan de Rijksuniversiteit Groningen – gie yn op 
aadlike libbensfoarmen yn Fryslân, lykas fêst

lein yn de deiboeken fan Willem Frederik van 
Nassau: ‘Ick adt mit catholijke edelluyden’. 
‘Het verslag van de Italiëreis van Tiberius 
van Eminga’ kaam oan bod yn de lêzing fan 
Gerda Huisman. Huisman is krekt as Kuiper 
wurksum oan de Rijksuniversiteit Groningen. 
Hanno Brand, haad fan de fakgroep Skiednis 
en Letterkunde fan de Fryske Akademy, 
sleat it lêzingepart ôf mei ‘Zittend tussen 
twee stoelen’, oer aadlike dilemma’s yn 
de korrespon dinsje fan steedhâlder Johan 
Willem Friso. Oan de ein fan de middei krige 
prof. dr. Henk van Nierop it earste eksimplaar 
oanbean fan Enege gedenckwerdige geschie
denissen. Kroniek van de Friese militair 
Poppo van Burmania uit de Tachtigjarige 
Oorlog. Bergsma bea it boekwurk graach oan 
Van Nierop oan omdat dy in part fan syn wurk 
wijd hat oan adel en oarloch: nammentlik syn 
proefskrift oer de adel yn Hollân en in magnum 
opus oer it ferrie fan it Noarderkwartier. 

enege gedenckwerdige 
geschiedenissen
Nei ôfrin fan it sympoasium waard der folop 
gebrûk makke fan de mooglikheid om it boek 
oan te tugen. Poppo van Burmania syn kronyk 
bringt foar in tiidrek fan mear as in heale 
ieu (16221674) de wederwarichheden fan 
militêren en bewenners fan de Lege Lannen 
yn oarlochstiid ta libben, ynklusyf it libben 
fan de kronykskriuwer sels. Der wiene yn dy 

tiid hast gjin militêren dy’t sels skreaunen. 
Van Burmania skriuwt oer krûtdampen, 
belegerings, heldemoed, ferwûnings, stjer
gefallen, wreedheden en militêre taktiken, 
mar ek oer algemiene saken as besmetlike 
sykten, it waar en brânen. In soad omtinken 
hat er ek foar de Oranjes en de Nassaus dêr’t 
er nau kontakt mei hie. Ien fan de saken dy’t 
de militêr beskriuwt, is hoe’t syn neef en 
nammegenoat Poppo van Burmania op grou
welike wize by Gelder om it libben komt: ‘Sij 
hadden hem het vel ontrent een hantbrete van 
sijn necke af tot aen sijn fondament afgefilt’.
 

Enege gedenckwerdege geschiede-
nissen: Kroniek van de Friese militair 
Poppo van Burmania uit de Tachtigjarige 
oorlog. Edysje en ynlieding troch Wiebe 
Bergsma, Verloren, Hilversum, 2012, 
230 siden, Akademy-nûmer 1063, ISBN 
9789087043049. Priis: € 25,00.

Trije nije Regionale dossiers 
ien fan de wichtichste doelen fan it Merca-
tor europeesk kennissintrum foar Meartali-
gens en taallearen is om ynformaasje oan-
geande minderheidstalen yn ’e europeeske 
Uny te sammeljen, op te slaan en te fer-
sprieden. der is ferlet fan dokuminten dy’t in 
koarte gearfetting jouwe fan de wichtichste 
skaaimerken fan it ûnderwiissysteem fan re-
gio’s dêr’t in autochtoane minderheidstaal 
praat wurdt. Mei de rige fan Regionale dos-
siers besiket Mercator om oan dat ferlet te 
foldwaan.

Yn ’e hjerst fan 2012 binne der trije nije 
dossiers útkommen. ’The Italian language in 
education in Slovenia’, gearstald troch prof. 
dr. Lucija ok en dr. Nives Zudi  Antoni  fan de 
Universiteit fan Primorska, en ’The Hungarian 
language in education in Slovenia’, gearstald 
troch prof. emeritus dr. Albina Ne ak Lük 
fan de Universiteit fan Ljubljana, geane oer 
it gebrûk fan it Italiaansk en it Hongaarsk 

yn it ûnderwiissysteem yn 
Slovenië. It tredde dossier 
is ’The Corsican language in 
education in France’. De earste 
ferzje dêrfan is fan 2006; it is 
no troch JeanMarie Arrighi, 
ûnderwiisynspekteur fan de 
Académie de Corse, by de tiid 
brocht. 

oare dossiers
Dizze dossiers, en de oaren, binne oan te 
freegjen by it Mercator Europeesk Kennis
sintrum foar Meartaligens en Taallearen of del  
te laden fan de website: 
www.mercatorresearch.eu/researchprojects/
regionaldossiers. Yn 2013 komme der wer 
guon dossiers by: ’The Catalan language in 
education in Spain’, ’The Swedish language 
in education in Finland’ en ’The Serbian 
language in education in Hungary’ binne 
omtrint printree.

Arrighi, J.-M., Corsican: The Corsican 
language in education in France. 
Ljouwert/Leeuwarden: Mercator Research 
Centre, 2012, 59 siden. Priis: fergees.

Ne ak Lük, A., Hungarian: The Hungarian 
language in education in Slovenia. 
Ljouwert/Leeuwarden: Mercator Research 
Centre, 2012, 75 siden. Priis: fergees.

ok, L. & N. Zudi  Antoni , Italian: The 
Italian language in education in Slovenia.
Ljouwert/Leeuwarden: Mercator Research 
Centre, 2012, 75 siden. Priis: fergees.

It Beaken Temanûmer oer Troelstra 
Yn 2010 joech sjoernalist Piet Hagen in 
mânske biografy fan Piter Jelles troelstra yn 
it ljocht: Politicus uit hartstocht. Biografie 
van Pieter Jelles Troelstra. 

Nei oanlieding fan it ferskinen fan dit boek 
organisearre Tresoar op 12 maaie fan dat 
jier in sympoasium oer de bân dy’t Troelstra 
mei Fryslân hie. De fiif lêzingen dy’t doe 
holden binne, wurde byinoar brocht yn dit 
temanûmer fan It Beaken, dat ûnder redaksje 
stiet fan Siem van der Woude en Rimmer 
Mulder. De lêste hat in koarte ynlieding by it 
nûmer skreaun.

Dit dûbelnûmer fan It Beaken befettet de 
folgjende bydragen:
Rimmer Mulder, De Fries in de politicus;
Bertus Mulder, It sosjalisme fan Piter Jelles 

Troelstra;
Piet Hagen, Aan het hoofd der Friezen. 

Pieter Jelles Troelstra en het socialisme in 
Friesland; 

Johanneke Liemburg, Pieter Jelles Troelstra 
en Fedde Schurer: polemiek tussen een 
oude staatsman en een jonge activist;

Frank van Vree, Troelstra als journalist en 
propagandist. Media, politiek en de 
geboorte van het socialisme;

Lammert de Hoop, Tussen Troelstra en 
Kuyper. Het christelijksociale alternatief 
van A.S. Talma.

Woude, Siem van der, en Rimmer Mulder 
(red.), It Beaken, Tydskrift fan de Fryske 
Akademy. Jiergong 73, 2011, nûmer 1-2. 
88 siden. Priis: € 17,50.                 

Genealogysk Jierboek 2012
it Genealogysk Jierboek 2012 iepenet mei in 
in Memoriam foar Reid van der Ley, redak-
teur fan 1984 ôf, troch Melle koopmans en 
Jarich Renema. 

Mr. O. Schutte besoarget, nei Van der Mey 
yn 2009, it twadde diel fan syn kertiersteat 
yn parentelen. De opset is itselde bleaun, it 
giet no om de sibben fan Jacob Simons Kuiper 
(ferstoarn yn 1779) en Maria Esges (ferstoarn 
yn 1782), menistefamyljes út Harns. Mei 
dizze bydrage binne ûnder oaren de genea
logyen Gratama, Stijl, Dreyer, Bonck en 
Hingst foarearst wer by de tiid brocht.

Famylje Rienks
Fan it trijemanskip Jan T. Anema, Pieter 
Nieuwland en Simon Wierstra is der in 
bydrage oer de famylje Rienks plus de 
famyljes Sipma, Blijstra en Koopmans, dy’t út 
datselde laach komme. Der is sûnt it ferskinen 
yn 1955 fan it Famyljeboek fan de Rienksen 
fan G. Terpstra troch harren oparbeizjen wol 
ien en oar feroare. Neist in genealogy fan de 
nije stamheit Johannes Fopckesz, om 1600 
hinne te Lytse Leard wurdt omtinken jûn oan 
de oarsprong fan de namme Rienck(s), te 
Grou om 1500 hinne. Ek wurdt oarder skept 

yn de eardere tizeboel fan nammegenoaten 
Bocke/Jackle/Rienck yn de Dongeradielen.

Achtste generaasje
Jarich Renema hat in Boekemafoarmem en in 
Bokkingafrou en dat ferklearret syn spesjale 
niget oan foarâlden mei de namme Bokke. 
Fangefolgen dit jier de presentaasje fan it 
parenteel fan Bocke Bockes, menisteboer 
te Miedum om 1600 hinne. Pakesizzer Bocke 
Alberts festige him as boer te Risens ûnder 
Huzum, in pleats dy’t lange tiid yn de famylje 
bleaun is, yn it lêstoan opdield yn 48ste 
parten. It neikommelingskip hat him oars 
ferspraat oer hiel Fryslân en is útwurke oant 
en mei de achtste generaasje, troud om 1840 
hinne.

tsjummearum
Yn de bydrage fan de Fryske Rie foar 
Heraldyk komme trije nijûntwurpen famylje
wapens en ek it doarpswapen en de flage 
fan Tsjummearum oan ’e oarder. Fierder 
behannelet R.J. Broersma de wapens dy’t 
foarkomme op de nijûntdutsen sarken yn de 
tsjerke te Kimswert. It giet dan benammen 
om leden fan de famyljes Bonga, Bonnema en 
Heemstra, mei harren kertierwapens.

Brouwers, Ype, Anne Hielke Lemstra, 
Pieter Nieuwland en Jarich Renema; 
heraldysk meiwurker Rudolf J. Broersma 
(red.), Genealogysk Jierboek 2012, 
Fryske Akademy/Afûk, Ljouwert, 2012, 
363 siden, Akademy-nûmer 1065, ISBN 
978 90 6273 931 8. Priis: € 33,50.

It frouljuswapen op in sark fan de 

famylje Bonnema

Troelstra mei syn frou en persoanlik  
sekretaris Wiardi Beckman wurkjend oan  
de Gedenkschriften, april 1930

Komme en gean
Algemiene Saken 
Aukje Holtrop hat oant ein novimber it tiim 
kommunikaasje fersterke. Dêrneist hat se 
sekretariaatswurk dien foar it Mercator 
Kennissintrum foar Meartaligens en Taal
learen, en wie sa ûnder oaren behelle by de 
organisaasje fan it kongres oer Sosjale Media 
en minderheidstalen, dêr’t mear oer te lêzen 
is op side 14 fan dit nûmer fan Ut de Smidte.

Fakgroep Skiednis en Letterkunde
Fan 16 oktober ôf is Wouter Schollema MA 
as meiwurker ferbûn oan it projekt ‘Memento 
Mori’, dat him rjochtet op it meitsjen fan in 
ynventarisaasje fan en it dwaan fan ûndersyk 
nei de kultuer fan stjerren en begraven yn de 
EemsDollardRegio. Earder wie Wouter ek al 
aktyf by dit projekt; earst as stazjêr en dêrnei 
as frijwilliger.
Promovendus drs. Rombert Stapel naam 
begjin novimber ôfskie fan de fakgroep. 
Sûnt febrewaris 2009 hat er wurke oan syn 
proefskrift oer de Cronike van der Duytscher 
Oirden. Dizze letMidsieuske kronyk waard 
tige populêr en hie grutte ynfloed yn de 
Baltyske regio. Rombert sil nei alle gedachten 
fan ’t jier promovearje oan de Universiteit 
Leiden.
Lânskipshistoarikus drs. ing. Dennis Worst is  
begjin jannewaris út ein set mei in ûndersyk 
nei de grutskalige feanûntginnings yn 
SúdFryslân en NoardwestOerisel yn de 
perioade 10001400. Syn ûndersyk moat 
útrinne op in dissertaasje. Dit projekt is in 
ûnderdiel fan it histoarysk en argeologysk 
gearwurkingsprojekt “Greep op het water. De 
vorming van het Friese cultuurlandschap in de 
middeleeuwen”, dat de Fryske Akademy yn 
oparbeidzjen mei it Archeologisch Instituut, 
it Kenniscentrum Landschapsgeschiedenis 
fan de Ryksuniversiteit Grins en de ôfdieling 
Midsieuske Skiednis fan de Universiteit Leiden 

útfiert. It giet om it earste promoasje plak yn it 
ramt fan it netwurkprogramma Universitaire 
Campus Fryslân (UCF).

Fakgroep Sosjale Wittenskippen
Anne Martens, treddejiers studinte Taal
witten  skippen oan de Universiteit Utert, hat 
de ôfrûne simmer staazje rûn by promovendus 
Marrit Jansma MSc. Anne hat Ingelske taalop
drachten fan basisskoallebern transkribearre, 
om te sjen oft de bern op trijetalige skoallen 
ek better Ingelsk prate as dy op reguliere 
skoallen. Anne wie ek behelle by it Drongo
festival, dêr’t op side 12 fan dit nûmer fan Ut 
de Smidte mear oer te lêzen is.
It sekretariaat fan it Europeesk Buro foar 
Lytse Talen wurdt fan july ôf fersoarge troch 
Reina Keekstra-van der Meer.
Fan de simmer oant ein desimber hat Ineke 
Rienks MA meiwurke oan de Regionale 
Dossiers en it ‘Network of Schools’ fan it 
Mercator Kennissintrum foar Meartaligens en 
Taallearen.
Begjin novimber is drs. Jan van der West 
begûn as projektynheller. Hy docht de 
tarieding fan in Europeeske oanfraach foar 
MELTtoMOVE, Life long learning program, in 
projekt dat him rjochtet op it jong oanlearen 
fan mear as ien taal.
De kontrakten fan drs. Jildou Popma en 
Truus de Vries MA rûnen ein desimber ôf. 
Hja wienen beide behelle by in ûndersyk nei 
meartaligens yn Fryslân en yn de Baskysk 
Autonome Mienskip. Mooglik komt dêr yn 
de rin fan dit jier in ferfolch op. Ein desimber 
waard der ek ôfskie naam fan drs. Jelske 
Dijkstra, dy’t de ôfrûne jierren wurke hat oan 
in proefskrift oer de twatalige taalûntwikke
ling fan it jonge Fryske bern. Yn de rin fan 2013 
sil Jelske promovearje oan de Universiteit 
van Amsterdam. Dr. Alex Riemersma, dy’t 
goed fiif jier projektlieder by it Mercator 

Europeesk Kennissintrum foar Meartaligens 
en Taallearen west hat, naam ein desimber ek 
ôfskie fan de Fryske Akademy. Hy wie troch 
de Provinsje Fryslân by de Fryske Akademy 
detasjearre. Mei yngong fan it nije jier is er 
wer by de Provinsje werom.

Fakgroep taalkunde 
Mei yngong fan it kolleezjejier 20122013 hat 
prof. dr. Arjen Versloot syn wurk as haad 
fan de fakgroep Taalkunde fan de Fryske 
Akademy dellein en in baan as heechlearaar 
Germaanske Taalkunde by de Universiteit 
van Amsterdam (UvA) oannommen. Hy 
rjochtet him dêrby benammen op de Dútske, 
Skandinavyske en Fryske talen. Foar it Fryske 
oanpart wie er fanwegen de Fryske Akademy 
sûnt 2010 al bysûnder heechlearaar, in taak 
dy’t no yn dizze nije oanstelling ynkorporearre 
is. Versloot wurke sûnt 1993 by de Fryske 
Akademy. De bining mei de Akademy bliuwt 
lykwols bestean, omdat de Fryske Akademy en 
de UvA in pear gearwurkingsprojekten hawwe; 
dêrby falt benammen te tinken oan trije nije 
promoasjeprojekten op it mêd fan mear
talichheid, yn it ramt fan de University Campus 
Fryslân (UCF). It haadskip fan de fakgroep 
Taalkunde wurdt op’t heden waarnommen 
troch dr. Hanno Brand, dy’t ek de fakgroep 
Skiednis en Letterkunde ûnder syn bewâld 
hat. Truus de Vries MA, dy’t oant ein desimber 
by de fakgroep Sosjale Wittenskippen wurke,  
en Joke Weening, Masterstudinte Taalwitten  
skip oan de Rykuniversiteit Grins, binne 
begjin jannewaris út ein set as ûndersyks  
assistint by it Taalportaal, in projekt dat 
it meitsjen fan in wiidweidige ynternet 
grammatika fan it Nederlânsk en it Frysk 
ynhâldt. It giet om in oanstelling foar de doer 
fan twa jier. Truus wurket twa en Joke trije 
dagen wyks. Yn de earste helte fan 2012 hat 
Joke al in staazje dien by it Taalportaal.

Foardrachten 2013
Yn 2013 sille der op de Akademydei – freed 
6 septimber – wer nije leden beneamd 
wurde. De leden en stipers fan de Akademy 
kinne mei nammen fan kandidaten komme. 
Immen kin ta lid beneamd wurde op grûn 
fan syn/har bysûndere fertsjinsten yn ien, 
of in kombinaasje, fan de ûndersteande trije 
kategoryen:

a. fertsjinsten op it mêd fan de wittenskip 
dy’t mei Fryslân, it Fryske folk en syn 
kultuer yn al syn uteringen, en soks yn de 
wiidste omfieming, te krijen hat; 

b. fertsjinsten foar de Fryske kultuer; 
c. grutte, oanhâldende niget oan de 

wittenskip sa’t dy under a. oantsjut is, of 
foar de Fryske kultuer yn it algemien.

Motivaasje
Der kinne it hiele jier troch lju foar beneaming 
ta lid fan de Fryske Akademy foardroegen 
wurde. Foar in beneaming yn 2013 moatte 
de foardrachten op syn lêst op 1 maaie 
2013 per brief yntsjinne wêze by de direk
teurbestjoerder fan de Fryske Akademy, 
prof. dr. Reinier Salverda. By de foardracht 
moat dúdlik motivearre wurde, wêrom’t de 
foardroegene it lidmaatskip fan de Fryske 
Akademy fertsjinnet. As it heal kin, wolle wy 
ek graach de kontaktgegevens fan de foar
droegenen hawwe. Set jo eigen kontaktge

gevens der ek dúdlik by, want as de troch jo 
foardroegen kandidaat ta lid beneamd wurdt, 
wolle wy jo ek graach útnoegje.
It brief kinne jo stjoere nei: Fryske Akademy, 
nije leden 2013, Postbus 54, 8900 AB 
Ljouwert. 
 
Leden op de website
Tinke jo, dat de persoan dy’t jo foardrage 
wolle faaks al lid fan de Fryske Akademy is, 
besjoch dan efkes it oersjoch fan leden op ús 
website (www.fryskeakademy.nl > leden > 
oersjoch leden). Mochten jo gjin tagong ta 
de website hawwe, dan kinne jo ek altiten 
kontakt sykje mei it sekretariaat: tel. (058) 
213 14 14.

| | | | | | | | | | | | | | | | | | | | | | | | |  Ferfolch fan ’e foarside Acht nije Akademyleden

Leden ferstoarn
Foar safier by ús bekend, binne der yn de ôfrûne tiid twa leden fan de Fryske Akademy ferstoarn. Byldhouwer 
en keramist Chris Fokma ferstoar op 12 desimber, yn de âldens fan 85 jier.  
Fokma – dy’t de lêste jierren yn Frankryk wenne – hat ûnder mear de swan mei de wapenskylden makke dy’t 
op ’e hoeke fan de Doelestrjitte en de Grienewei yn de muorre fan it gebou fan de Fryske Akademy oanbrocht 
binne.

Yn Bûtenpost ferstoar op 13 desimber dr. Regnerus Steensma, yn de âldens fan 75 jier. Steensma wie in auto
riteit op it mêd fan tsjerkebou en tsjerkeynterieur, foaral as it giet om de wikselwurking tusken tsjerkebou 
en liturgy yn de protestantske tsjerken. Hy hat ek in grutte bydrage levere oan it behâld en de restauraasje 
fan histoaryske tsjerken yn NoardNederlân. Sa hat er de Stichting Oude Groninger Kerken likegoed as de 
Stichting Alde Fryske Tsjerken mei oprjochte.

It hoekpân fan de Fryske Akademy 
mei de swan en de wapen skylden 
makke troch Chris Fokma. 
Foto: Jan van der Wal

Ofskiedsympoasium foar Jacob van der Vaart
Op freed 21 septimber is dr. Jacob van der Vaart, nei in tjinstferbân fan krapoan 32 jier, mei 
pensjoen gien. Der is ôfskie fan dizze sosjaal geograaf/lânskipswittenskipper nommen mei 
it sympoasium ‘Fryske Lânskippen: ferline – hjoed – takomst’. By dat sympoasium hawwe 
fjouwer sprekkers oan it wurd west: prof. dr. Gilles de Langen oer ‘Boerderijen in beweging. 
Nederzettingsstructuren rond het einde van de terpentijd’; arsjitekt Jelle de Jong oangeande 
‘Friese boerderijen,  verleden – heden – toekomst’; Geert Lantinga hie as tema ‘Beekdal Lende 
– verleden – heden – toekomst’; en prof. dr. ir. Theo Spek syn lêzing gie oer ‘Omzien en voor
uitblikken: resultaten en uitdagingen van het landschapshistorische onderzoek in Friesland’. 
Deifoarsitter wie dr. Hanno Brand, haad fan de fakgroep Skiednis en Letterkunde, dêr’t Van der 
Vaart de lêste jierren oan ferbûn wie.

Proefskrift Hotso Spanninga 
Politike kultuer en steatsfoarming
Gulden Vrijheid? Politieke cultuur en staats-
vorming in Friesland, 1600-1640 is de disser-
taasje fan Hotso Spanninga, dêr’t er op ton-
gersdei 28 juny 2012 oan de Universiteit 
Leiden op promovearre. Spanninga is ferbûn 
oan de Fryske Akademy as bysûnder fak-
groepslid by Skiednis en Letterkunde. 

’eendracht maakt macht’, wie it biedwurd fan 
de Republiek der Verenigde Nederlanden. Dy 
iendracht, ûnmisber yn de jildslinende striid 
tsjin Spanje, wie lykwols net fanselssprek
kend, sa docht bliken út de opstelling fan 
de Friezen. Hja stelden harren eigenbelang 
boppe it algemiene belang. Dat wie net allinne 
op grûn fan de frijheid dy’t se yn it ramt fan 
de Republiek hiene (in nije ‘Fryske Frijheid’), 
mar ek út ûnmacht. Nearne wiene de reginten 

sa machteleas op it stik fan it ynbarren fan 
de belestingen as yn Fryslân. De efterstân yn 
de Fryske betellings oan de oarlochskas fan 
de Republiek waard dêrtroch ûnakseptabele 
grut.

Ta de oarder roppen
Spanninga beskriuwt hoe’t de Steaten
Generaal, yn in ultym besykjen om it wjer
stribbige gewest ta de oarder te roppen, 
yn 1635 de Raad van State nei Ljouwert 
stjoerden. Oardel jier besocht de Raad om de 
Friezen ta betelling te twingen. Bestjoerlike 
herfoarmings moasten by einsluten de 
lossleine politike kultuer oan bannen lizze, 
om sa ek foar de takomst ta wurkbere ferhâl
dings tusken Fryslân en syn bûnsgenoaten te 
slagjen.

Spanninga, H., Gulden Vrijheid? Politieke 
cultuur en staatsvorming in Friesland, 
1600-1640. Verloren, Hilversum, 2012, 
Akademynûmer 1061, 464 siden. ISBN 
978-90-8704-296-7, Priis: € 45,00.

dr. Jacob van der Vaart en syn frou Siska Vierstra

Utstellen foar nij ûndersyk en oplieding Meartaligens 
EUNoM projekt 2010-2012
it Mercator kennissintrum hat yn de 
ôfrûne trije jier foar en út namme fan de 
Fryske Akademy meidien oan in europeesk 
Universitêr Netwurk op it mêd fan Mearta-
ligens (eUNoM). Projektlieder wie de iepen 
Universiteit fan Barselona; de oare partners 
wiene de universiteit fan Udine (itaalje), dy 
fan koper (Slovenië), de Queen’s University 
yn Belfast (Feriene keninkryk) en de eras-
mus Hogeschool yn Brussel. elk fan dy part-
ners wie ferantwurdlik foar in diel-tema.

Yn 2010 is der yn Ljouwert in sympoasium 
hâlden mei 50 dielnimmers út 12 ferskillende 
EUlidsteaten oer it ûnderwerp ‘heger ûnder
wiis en ûndersyk’. De sprekkers kamen ûnder 
oaren út België, Turkije, Finlân, Dútslân en 
Switserlân. Ien tema wie it taalbelied en de 
ynterne organisaasje fan hegeskoallen en 
universiteiten oangeande meartaligens. 

In oar tema wie de funksje fan it meartalich 
heger ûnderwiis foar de hiele skoallebefolking 
fan basis en fuortset ûnderwiis, net allinne 
foar de elite; en fierder de fraach yn hokker 
foarm oft universiteiten in bydrage leverje 
kinne oan de ûntwikkeling fan Europeesk 
belied oangeande it respektearjen fan taal
kundich en kultureel ferskaat, mei dêrby ek 
omtinken foar de fûnemintele minskerjochten. 
Dat Europeeske taalbelied is kreas fêst

lein yn it Europeeske Ferdrach, mar it moat 
fansels yn de lidsteaten en de regio’s útfierd 
wurde. Dêrby hawwe ûndersyksynstituten en 
universi teiten in beskiedende rol op it stik fan 
ûntwikkeling en ymplemintaasje.

Fersterkjen
Op it sympoasium yn Barselona hat Cor van 
der Meer – projektköordinator fan it Mercator 
Kennissintrum – fraachstikken beljochte 
oangeande it brûken fan minderheidstalen 
yn de sosjale media. Der is ferlet fan stipe 
om it funksjoneel plak fan sokke talen op 
it ynternet te fersterkjen, net allinnich as it 
giet om formeel taalgebrûk fan wikipedia en 
websites fan ynstellings en oerheden, mar 
ek om persoanlik taalgebrûk op Twitter, 
Facebook en LinkedIn. 

It digitaal brûken fan talen dy’t benammen 
mûnling brûkt wurde, kin de drompel foar 
jongerein én âlderein om sokke talen te  
skriuwen leger meitsje. It ynformele taalge
brûk yn de sosjale media kin derta bydrage 
dat minderheidstalen bewuster brûkt wurde 
en dat sa de kwaliteit fan it taalgedrach 

ferbetteret. Tagelyk is soks ek goed foar de 
sichtberheid fan sokke talen.

Fierder ûndersyk
Sa’n projekt smyt ek ideeën op foar fierder 
ûndersyk. In pear foarbylden út it sympoa
sium yn Ljouwert: Hoe kin de mearwearde fan 
meartaligens foar it yndividu yn kaart brocht 
wurde, as it giet om kognitive effekten, de 
bettere feardichheid om in tredde, fjirde en 
fyfde taal te learen? 

Ek de mearwearde fan meartaligens foar 
de maatskippij, benammen oangeande de 
fleksibiliteit fan de kommunikaasje – yntern 
likegoed as ekstern –, de finansjele foar
dielen foar bedriuwen en ynstellingen yn  
(hannels)relaasjes en it fersterkjen fan de  
kreativiteit en de ynnovative krêft fan 
persoanen en de maatskippij. 

De útkomsten fan it EUNoMprojekt kinne 
fertuten dwaan foar de nije Masteroplieding 
Multilingualism (fan de Rijksuniversiteit 
Groningen en de NHL Hogeschool), dy’t yn 
septimber 2013 yn Ljouwert út ein set.

Frysk muzykargyf online
Yn ’e Ljouwerter Meniste tsjerke is op freedtejûn  
2 novimber 2012 de website www.fryskmuzykargyf.nl 
offisjeel presintearre.
de site wol yn digitale foarm biede wat op papier oan 
partitueren ensfh. yn it Frysk Muzykargyf te finen is. 
Formeel is dat argyf yn it besit fan ’e (Musikologysk 
Wurkgroep fan ’e) Fryske Akademy. Alle útfierende 
taken binne lykwols yn hannen jûn fan ’e Muzykbible-
teek fan ’e Stifting Bibleteken Midden-Fryslân. 

komponisten út Fryslân
It doel fan ’e nije website – dêr’t Akademymeiwurker 
Beart Oosterhaven yn 2008 mei de basis foar lein hat – is 
om safolle musisy as ’t mar kin mei it wurk fan kompo
nisten út Fryslân yn ’e kunde te bringen en sa it útfieren 
fan dat wurk te befoarderjen.
Libbene muzyk koe it by de presintaasje fan dit argyf 
fansels net sûnder. Der waarden komposysjes útfierd fan 
sawol ‘âlde’ (Jaques Vredeman, 17de ieu) as hjoeddeiske 
komponisten (Peter Visser, Wim D. van Ligtenberg, 
beide 21ste ieu) fan wa’t wurk yn it Frysk Muzykargyf 
bewarre wurdt.

De website fan it Frysk Muzykargyf biedt folop ynfor
maasje oer komponisten en komponearjen yn Fryslân

“Recht vielen Dank für 
den gerschmackvollen 

Akademie-Button 
(spjeldsje), den ich gestern 
erhalten habe. Eine schöne 

Idee der FA, über die ich 
mich gefreut habe!”

“Hiel hattelik daank 
veur et prachtige gebaor 
van de Fryske Akademy 
om elk lid zoe’n prach-
tige Akademy-spelde te 
sturen. Dat stel ik slim 

op pries.”

“I wish to thank the 
authorities of the 
Akademy for this  
beautiful present.”

Spjeldsje foar Akademy-leden

“De speld is erg  
fraai, mooi 

sober, en ik ben 
er erg blij mee. 

Hulde!”

“Graach bring ik 
myn tank ta útring 
foar it my taskikte 
spjeldsje; ik sil it 
mei nocht drage.”

“In moai gebaar.”

Mear dielnimmers Akademy-lêzingen
de jierlikse Akademy-lêzingen binne op freed 16 novimber wer út ein set (yn 
Ljouwert en op ’e Jouwer). der binne goed 350 dielnimmers, dat is 100 mear as 
yn eardere jierren. 

Op 15 jannewaris wie de twadde dei yn de rige fan trije. Dy deis kamen ek de 
Akademyleksikografen drs. Pieter Duijff en drs. Hindrik Sijens foar it buordsje, 
mei de lêzing ‘Mei faasje it wurdboek troch’.
De lêste dei fan de rige is tiisdei 12 febrewaris. Prof. dr. ir. Jan Douwe van der 
Ploeg en prof. dr. Piet Visser komme dan oan it wurd. Van der Ploeg, heech
learaar rurale sosjology oan de Universiteit fan Wageningen, sil it hawwe 
oer ‘Duurzaamheid en eerlijke handel’. Visser is heechlearaar Skiednis fan 
it Doperdom en besibbe streamingen oan it Doopsgezind Seminarium en 
de Faculteit der Godgeleerdheid fan de Vrije Universiteit yn Amsterdam. 
Hy sil sprekke oer ‘De Menisteskiednis fan Fryslân. Dy’t noch oan dizze 
lêste dei fan de rige meidwaan wol, kin ynformearje nei de mooglikheden fia  
akademylezingen@fryskeakademy.nl.

‘Mei faasje it wurdboek troch’  Foto: Julius Visser

Alle leden is yn de ôfrûne tiid it 
spjeldsje tastjoerd dat de Fryske 
Akademy foar harren meitsje litten hat. 
Mochten jo ek lid wêze, mar it spjeldsje 
noch net krige hawwe, oppenearje jo 
dan efkes.
Frijwat leden hawwe de Akademy witte 
litten dat se tige ynnommen binne mei 
dit sichtbere teken fan it lidmaatskip 
en dat se it spjeldsje graach drage 
wolle. In stikmannich reaksjes, rûnom 
wei:

Europeeske perspektiven yn lânskipsûndersyk 
deputearre Johannes kramer iepene de 
euro peeske lânskipskonferinsje ‘Reflection 
on Landscape change: the european per-
spective’, dy’t fan moandei 20 oant en mei 
freed 24 augustus holden waard. oan de 
konferinsje diene goed 120 wittenskippers 
út 25 ferskillende lannen mei. der wienen 
120 ynliedingen, oer in breed ferskaat fan 
tema’s. de earste helte fan de kongreswike 
bifakearre it selskip yn Ljouwert (it Wtc), 
de twadde hold it ta op Skylge (de Hotels 
Boschrijck en Schylge). op de dei dat der fan 
Ljouwert nei Skylge ferfearn waard, koene 
de dielnimmers kieze út in oanbod fan fjou-
wer ekskurzjes, om sa yn ’e kunde te kom-
men mei de rykdom oan kultuerlânskippen 
yn Noard-Nederlân.

Striid tusken bosk en lânbou
De kongresdielnimmers bûgden harren 
oer ûnderwerpen dy’t te krijen hawwe mei 
de gefolgen foar it lânskip fan ûnderskate 
ferskynsels fan ferstedsking, natuerûnt
wikkeling, enerzjyproduksje en toerisme. 
Fierder wie der in ferskaat oan ynliedingen 

oer lânskippen fan kustgebieten, metoaden 
fan lânskips ûndersyk en ek oer hoe’t de 
pleatslike befolking ynskeakele wurde kin by 
sok ûndersyk en by it meitsjen fan plannen 
oangeande it lânskip. Dêrby waard alles 
besjoen yn Europeesk perspektyf. Sa hold de 
Sweedske prof. Urban Emanuelsson in lêzing 
oer de oanhâldende striid tusken bosk en 
lânbougrûn, en spriek prof. Gilles de Langen, 
mei as útgongspunt de eardere kwelders efter 
de diken, oer de stúdzje en beskerming fan 
lânskippen yn Fryslân.

Netwurk
‘Reflection on Landscape Change: the 
European perspective’ wie de 25ste konfe
rinsje fan de PECSRL – de Permanent 
European Conference for the Study of the 
Rural Landscape –, in netwurk fan Euro  
peeske ûndersikers dy’t harren berops mjittich 

dwaande hâlde mei de skiednis, it hjoed en 
de takomst fan it lânskip yn Europa. Om de 
twa jier wurdt dizze konferinsje yn ien fan de 
lannen fan Europa holden. De foarige kear wie 
dat yn Riga (Letlân). De PECSRL hie de Fryske 
Akademy, yn de persoan fan (âld)meiwurker 
dr. Jacob van der Vaart, frege om de konfe
rinsje yn 2012 yn Nederlân te organisearjen. 
Mei troch substansjele finansjele stipe fan de 
Provinsje Fryslân wie soks mooglik. De 26ste 
edysje fan dizze lânskipskonferinsje is yn 
2014, yn Göteborg (Sweden).

Foto’s en gearfettings
Op de website www.pecsrl2012.com is in 
boek del te laden mei de gearfettings fan de 
presintaasjes en lêzingen. Dêr binne ek foto’s 
fan de konferinsje te besjen.

Weromsjen | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | | |

Deputearre Johannes Kramer iepene it 
lânskipskongres

Fjildsesje op Skylge

Aginda-oersjoch
De neikommende gearkomstedata wiene bekend op it stuit fan gearstallen fan dit nûmer 
fan Ut de Smidte. Alle gearkomsten binne, behalve as it oars oanjûn wurdt, yn kongres en 
stúdzjesintrum It Aljemint, Doelestrjitte 24 yn Ljouwert. Hâld ek de aginda op ús thússide,  
www.fryskeakademy.nl, yn ’e rekken.

Sneon 9 febrewaris
13.30 oere: gearkomste Genealogysk 
Wurkferbân 
 
tiisdei 12 febrewaris
10.00 oere: Akademylêzingen (plak: de 
Koperen Tuin te Ljouwert en It Haske op  
’e Jouwer) 
 
Sneon 9 maart
13.30 oere: gearkomste Genealogysk 
Wurkferbân 
 
Freed 15 maart 
14.00 oere: gearkomste Lânboukundich 
Wurkferbân: Jan Mulder sil sprekke oer de 
Midsieuwske lânbou yn it súdeasten fan 
Fryslân (plak: Frysk Lânboumuseum te 
Earnewâld)

 

tiisdei 16 april 
19.30 oere: gearkomste Argeologysk 
Wurkferbân
 
tiisdei 16 april 
20.00 oere: gearkomste Oarkonderûnte: 
Hans Mol sil sprekke oer monstercedulen 
fan 1552 en de ynrjochting fan de Fryske 
‘landweer’
 
Sneon 20 april
13.30 oere: gearkomste Genealogysk 
Wurkferbân 
 
Woansdei 24 april 
9.30 oere: sympoasium ‘Hokker takomst  
foar it Fryske lânskip?’, opjefte fia:  
opjaan@fryskeakademy.nl
 
Sneon 8 juny 
Lededei

Wolle jo advertearje yn Ut de Smidte? Freegje nei de 
mooglikheden en tariven fia redaksje@fryske-akademy.nl

De Fryske Akademy hat in Fryske ferzje fan Ctrl-WORK makke. 
It kompjûterprogramma fan de � rma ErgoDirect bestiet al 
langer yn it Nederlânsk, Ingelsk en Frânsk en wurdt brûkt 
om brûkers fan pc’s te trainen yn it brûken fan toetskombi-
naasjes, yn it goed en ferstannich brûken fan har tiid, yn it 
ynrjochtsjen en op peil hâlden fan in sûn wurkplak en yn it 
oannimmen fan in sûne wurkhâlding. 

De Fryske ferzy fan Ctrl-Work waard op freed 11 febrewaris 
presintearre. Ferskate Fryske organisaasjes, lykas Tresoar, de 
Waddenacademie, de NHL Hogeschool, gemeente Leeuwarden 
en Bibliotheekservice Fryslân wiene der by oanwêzich. 
Marketing & Accountmanager Niek Nendels fan ErgoDirect 
joech in algemiene presintaasje oer it wurkjen mei ditsoarte 
fan so� ware en taalkundige dr. Eric Hoekstra fan de Fryske 
Akademy fertelde oer de tûkelteammen dy’t er tsjinkaam by 
it oersetten fan it programma fan it Nederlânsk nei it Frysk ta. 

It programma slút goed oan by de ARBO-regels en wurdt troch 
bedriuwen op kompjûters set. De wurknimmers fan de Fryske 
Akademy krije no ek yn it Frysk tips om tûker en sûner te wurkjen. 

Tûker en sûner wurkje yn it Frysk

Fryske Akademy makker 
oersetting Ctrl-WORK

FA-ria     

CtrlWORK
De Fryske Akademy beheart al jierren 
it Pot-Cuperusfûns. Dit fûns is neilitten 
troch frou Pot-Cuperus en bedoeld foar it 
befoarderjen fan de útje� e fan Fryske en 
yn it Frysk oersette boeken foar de skoal-
geande bern en de jongerein. 

Wa’t oanspraak meitsje wol op � nansjele 
stipe út it Pot-Cuperusfûns kin in skri� like 
oanfraach, foarsjoen fan it oanbelang-
jende manuskript, stjoere nei: Fryske 
Akademy, Pot-Cuperusfûns, Postbus 54, 
8900 AB Ljouwert. 

Stipe foar boeken

    Ferfolch fan de foarside 

Nije leden 
Foardracht opstjoere
Foardrachten foar nije Akademy-leden 
kinne oant 30 juny 2011 per brief stjoerd 
wurde oan de direkteur-bestjoerder fan 
de Fryske Akademy, prof. dr. Reinier 
Salverda. Motivearje yn de foardracht 
dúdlik, wêrom’t de persoan yn kwestje 
it lidmaatskip fan de Fryske Akademy 
ne� ens jo fertsjinnet. As it heal kin wolle 
wy ek graach de kontaktgegevens fan 
it beëage nije lid hawwe. Set jo eigen 
kontaktgegevens der ek dúdlik by, want 
as de troch jo foardroegen persoan ta lid 
beneamd wurdt, wolle wy jo ek graach 
útnoegje.

It brief kinne jo stjoere nei: Fryske 
Akademy, nije leden 2011, Postbus 54, 
8900 AB Ljouwert.

Tinke jo dat de persoan dy’t jo op it each 
hawwe faaks al lid fan de Akademy is, nim 
dan e� es kontakt op mei it sekretariaat 
� a baly@fryske-akademy.nl of  tel. (058) 
213 14 14.

De blokjes mei 
tips dy’t yn it Frysk 

op it skerm ferskine.

Akademy-publikaasjes 
kinne jo keapje � a  

www.afuk.nl

(Advertinsje)

Akademylêzingen
De wurkgroep Akademylêzingen organi-
searret foar it wintersko�  2011-2012 wer de 
rige Akademylêzingen. 

De lêzingen wurde lykas wenst holden yn 
kongres- en stúdzjesintrum It Aljemint yn 
Ljouwert en yn sealesintrum It Haske op 
De Jouwer. De lêzingedatums binne: tiisdei 
15 novimber 2011, freed 13 jannewaris en 
tiisdei 7 febrewaris 2012. 

Sadree’t de sprekkers en tema’s bekend 
binne, wurdt dat bekend makke op de 
website fan de Fryske Akademy. 

Aginda 

www.fryske-akademy.nl

Besjoch ek ris ús thússide: 
www.fryske-akademy.nl

Kongres en stúdzjesintrum It Aljemint  Foto: Hindrik Sijens

DRONGO: in nij festival oer meartaligens foar in breed publyk
Noch nea hawwe safolle organisaasjes – 
derûnder ek de Fryske Akademy – harren 
krêften bondele om omtinken te freegjen 
foar meartaligens as mei it dRoNgo-festi-
val. dat wie op 19 septimber yn de openba-
re Bibliotheek Amsterdam. de presintaasje 
wie yn hannen fan klokhuis-presintatrise 
dolores Leeuwin. it festival wie folslein út-
ferkocht.

Fryske Akademy partner
De Fryske Akademy hie as partner in aktive 
rol. Sa fersoargen promovendy Marrit Jansma 
en Nienke Boomstra saneamde taallabs, 
joech taalkundige Hindrik Sijens in miny
kursus Frysk en stiene kommunikaasjemei
wurkers Mettje de Vries en Tjeerd Rintjema 
op de ynformaasjemerk om besikers mear te 
fertellen oer it wurk fan de Fryske Akademy en 
it Mercator Kennissintrum foar Meartaligens 
en Taallearen. Direkteurbestjoerder Reinier 
Salverda die mei oan it eindebat. 
Neist bydragen fan de Akademymeiwurkers 
wiene der lêzings fan ûnder oaren dr. Jacomine 
Nortier (Universiteit van Utrecht), prof. dr. Piet 
van de Craen (Vrije Universiteit van Brussel) 
en dr. Sharon Unsworth (Universiteit van 
Utrecht). Foar bern wiene der taal spultsjes 
lykas Lego Lingua en spultsjetafels dêr’t 
harren kennis oer meartaligens test waard.

Wêrom dit nije festival? Maaike Verrips fan 
‘De Taalstudio’ hat de foarstap ta it DRONGO
festival dien. Hja seit: “Taal is in essinsjeel 
part fan ús bestean, fan wa’t en wat wy binne. 
In soad minsken prate alle dagen ûnderskate 
talen, thús en op it wurk. Wy binne allegearre 
mei taal dwaande, mar der is gjin plak dêr’t 
kennis, kontakten en aktiviteiten byinoar 
komme. Dat is no krekt wat DRONGO wêze 
wol.”
Oan de ein fan de dei waard yn in grutte seal 
de DRONGOsong presintearre, dy’t troch de 
dielnimmers yn allerhanne talen – ek yn it 
Frysk  ynsongen wie yn in spesjaal dêrfoar 
ynrjochte studio. Op de festivalwebsite 
www.drongofestival.nl is dit liet te beharkjen 
en te besjen.

gouden taleknobbel
Ek waard de ‘Gouden 
Talenknobbel’, in priis yn 
de foarm fan in skeal mei 
dêrop in Drongofûgel, útrikt 
oan de dielnimmer dy’t 
fan de besikers de measte 
stimmen krigen hie foar syn 
of har prestaasje. Akademy
meiwurker Hindrik Sijens 
krige dizze priis foar syn 
minykursus Frysk. 

25 jier Mercator by de Fryske Akademy 
Op 16 oktober 1987 waard troch it Europeesk 
Parlemint in resolúsje oannommen, opsteld 
troch Willy Kuijpers út Flaanderen, dy’t 
de Europeeske Kommisje oantrune om 
(mear) wurk te meitsjen fan stúdzje nei, 
befoardering fan en kontakt tusken de 
minderheidstalen fan de EU. Ut dy resolúsje 
is de earste EUkonferinsje fan de minder
heidstalen fuortkommen: de EMUkonferinsje 
yn Riis (Gaasterlân) yn 1988. ’EMU’ stiet foar: 
Europeeske Minderheidstalen yn it Underwiis.
De resolúsje hat ek laat ta it oprjochtsjen fan it 

Mercator Network, mei trije spesjalismen: 
media yn Aberysthwyth (Wales, Ingelân), 
oerheid en wetjouwing yn Barselona 
(Kataloanje, Spanje) en ûnderwiis yn 
Ljouwert. Yn de rin fan de jierren is der yn 
Ljouwert flink trochwurke oan de rige fan 
Regionale Dossiers, dy’t der no fan likernôch 
40 minderheidstalen yn Europa binne. De 
dossiers biede in systematyske beskriuwing 
fan de sitewaasje fan it ûnderwiis yn de 
oanbelangjende minderheidstaal. Se binne 
online beskikber en wurde elke fiif jier by de 
tiid brocht.
De Europeeske Kommisje hat Mercator 
finansjeel stipe fan 1988 oant 2006. Yn 2007 
is in trochstart mooglik makke troch stipe 
fan de provinsje Fryslân en fan de gemeente 
Ljouwert. Reden genôch foar it Mercatortiim 
om by it 25jierrich bestean stil te stean. Dat 
wie op freed 28 septimber 2012, yn ’e mande 
mei Liet International, dat krekt 10 jier bestie. 
Der koe moai oansletten wurde by de iepe
ning fan it nije Saailân en it klear kommen fan 

de nijbou fan it Fries Museum. Bûtenlânske 
sprekkers wienen Alexey Kozhemyakov fan 
de Ried fan Europa, Ana Maria Fueyo Llaneza 
fan Asturië yn Spanje, dêr’t Liet International 
2012 hâlden is, en Marco Stolfo út Friulië yn 
Itaalje, dy’t sterk bydroegen hat oan it konsept 
en it fuortbestean fan Liet International. 

Bloei en groei
Prof.dr. Durk Gorter – meioprjochter fan 
Mercator en no wurksum yn Baskelân –, 
sketste it ta stân kommen fan Mercator as 
Europeesk projekt. Isabella Diks en Rudi 
Wester – respektivelik wethâlder fan Ljouwert 
en waarnimmend artistyk direkteur fan 
Kulturele Haadstêd 2018 – joegen har fyzje 
op it belang fan Europeeske ferbinings foar de 
bloei en groei fan Fryslâns kultureel erfgoed, 
dat ek foar de kommende generaasjes fan 
belang bliuwt. Wichtich ûnderdiel dêrfan is 
de muzyk, dy’t tige koestere en befoardere 
wurdt, ek troch Liet International en Omrop 
Fryslân.

Der koene ferskate taalspultsjes dien wurde by it Drongofestival 
Foto: Maarten Fransz

Wêrom is dizze namme 
foar it festival keazen? 
Drongo’s foarmje in famylje fan fûgels 
út de oarder fan de sjongfûgels. It binne 
middelgrutte oant lytse sjongfûgels, dy’t 
foarkomme yn de tropyske dielen fan 
Afrika en SúdAzië en yn Australië en 
NijGuinea. Hja binne tige aktyf en kinne 
harren nêsten fûl ferdigenje. Dêrby brûke 
se har fermogen om oare fûgels nei te 
dwaan. Drongo’s binne om sa te sizzen 
‘meartalige fûgels’.

Bildts ’n goed foorbeeld fan meertalighyd
Wethâlder Nel Haarsma fan de gemeente it 
Bilt waard op woansdei 7 novimber 2012 it 
earste eksimplaar oanbean fan de Biltsk- 
Nederlânske brosjuere Meertaligens in  
’t daagliks leven/Meertaligheid in het dage-
lijks leven. de brosjuere beskriuwt de mear-
talige ûntwikkeling fan bern fan 0-5 jier. der 
steane tips yn foar âlden en opfieders om 
bern twa- of meartalich op te bringen yn in 
taalrike omjouwing.

De oanbieding wie yn it ramt fan in stúdzjedei 
oer meartaligens foar de beukerliedsters fan 
de PCBOskoallen fan It Bilt, Ljouwerteradiel 
en Ferwerderadiel. Sinteklaas wie de ‘special 
guest’; it die bliken dat er floeiend Frysk, 
Biltsk, Nederlânsk en Ingelsk prate koe. 
Gastsprekker drs. Idske Bangma – fan it 
Mercator Europeesk Kennissintrum foar 
Meartaligens en Taallearen fan de Fryske 
Akademy – frege oan Sinteklaas oft er wolris 
Biltske of Fryske Sinteklaasferskes te hearren 
krige. “Fierstente min”, wie er fan betinken. 

Maklik mear talen leare
Yn har lêzing fertelde Bangma dat út ynter
nasjonaal, nasjonaal en provinsjaal ûndersyk 
bliken docht, dat bern maklik mear as ien taal 
tagelyk leare kinne, en dat soks net op kosten 
giet fan it learen fan de mearderheidstaal 
(it Nederlânsk). Meartaligens hat in protte 
foardielen, ek foar de langere termyn, foar 
de behearsking fan in minderheidstaal en/of 
in streektaal. Bangma besleat har foardracht 
mei it formulearjen fan in grûnrjocht: Elts bern 
hat it rjocht om meartalich grut te wurden!
 
Dr. Alex Riemersma – lektor Fries en Meertalig

heid oan Stenden en NHL Hogeschool en ek 
wurksum by Mercator – neamde de Biltske 
regio wat de taal oangiet in goed foarbyld 
foar oare minderheidsregio’s yn Europa. 
Meartaligens fersterket de Nederlânske taal 
ek. It moat dan ek net gean om de kar tusken 
óf Frysk óf Biltsk óf Nederlânsk óf Ingelsk, 
mar om én Frysk én Biltsk én Nederlânsk én 
Ingelsk. Dêrom is it fan belang om âlden en 
profesjonals te ynformearjen oer meartali
gens, sadat se der bewust foar kieze kinne 
om harren bern mear as ien taal oan te 
bieden. De fjouwertalige lesbrieven foar de 
basisskoallen, ûntwikkele troch de Kemissy 
Meertalighyd en Taalsintrum Frysk/Cedin, 
binne in moai foarbyld fan hoe’t dat ynfor
mearjen oanpakt wurde kin.

Yn 2013 wurdt de brosjuere Meertaligens in 
’t daagliks leven/Meertaligheid in het dage
lijks leven yn de gemeente It Bilt ferspraat. 
Dy’t net yn it Bildt wennet en/of dy’t dizze 
BiltskNederlânske brosjuere no alfêst lêze  
wol, dy kin op it ynternet terjochte:  
http://lyt.sr/tooc4

Akademy aktyf by sympoasium UCF
De University Campus Fryslân (UCF) organisearre op tiisdeitemiddei 27 novimber, yn De 
Harmonie yn Ljouwert, it sympoasium ‘Schrijf geschiedenis, teken voor de toekomst’.

It programma liet in grut ferslaat fan foarmen sjen. Sa wiene der, mear tradisjoneel, guon 
lêzings en in ynformaasjemerk – dêr’t de Fryske Akademy him ek prissentearre –, mar de 
oanwêzigen koene ek, fia Twitter, oan in game meidwaan, om sa meiinoar eleminten oan 
te dragen foar in Masteroplieding. Fierder koe der út ûnderskate parallelsesjes keazen 
wurde. De Fryske Akademy wie behelle by de sesje foar it formulearjen fan ambisjeuze 
ûndersyksfragen foar de Onderzoeksschool UCF. Under lieding fan dr. Edwin Klinkenberg – 
sosjolooch by de Fryske Akademy –, dy’t stipe krige fan de Akademypromovendy Nienke 
Boomstra MSc en Marrit Jansma MSc, waard der aktyf nei en meitocht oer it tema meartali
gens. Doel wie benammen ek om nei te gean, hoe’t dit tema deroan bydrage kin om Fryslân 
op it stik fan sosjale duorsumheid te fersterkjen.

Dei fan de 
Fryske Taalkunde
op freed 14 desimber wie de ‘dei fan de 
Fryske taalkunde’, organisearre fan it 
taalkundich Wurkferbân. it wie de fyfde 
kear, dat dizze dei begjint in tradysje te 
wurden. 

De dei is ornearre foar elkenien dy’t 
direkt of yndirekt dwaande is mei de 
taalkunde fan it Frysk. Dy nettematyske 
opset hâldt yn, dat der lêzingen oer in 
grut ferskaat fan ûnderwerpen holden 
wurde kinne. En dat wie dizze kear ek 
wer sa. Mei de ûnderwerpen rûn it fan 
‘it befoarderjen fan meartalichheid by 
jonge bern’, oer ‘it plakoantsjuttende 
wurd wedze’ en ‘it effekt fan it skriuwe 
kinnen fan it Frysk op de útspraak fan 
sk oan ’e wurdein’, nei ‘it Fryske fokaal
systeem yn de 7de en 8ste ieu’. Dêrmei 
jout de Taalkundedei in goede yndruk 
fan wat der op it mêd fan de taalkundige 
bestudearring fan it Frysk allegearre út ’e 
wei set wurdt. 

Nei de lêzingen – dy’t yn it Frysk, it 
Nederlânsk en it Ingelsk holden waarden 
– wienen der meast libbene neipetearen. 
By de sprekkers wienen wer guon nije 
nammen, ek fan lju fan bûten de frisistyk 
yn ingere sin. Der wienen sa’n 35 diel
nimmers, mei in moai grut tal jongere 
minsken, benammen studinten. Soks 
jout moed foar de takomst.

F.l.n.r.: drs. Idske Bangma, wethâlder Nel 
Haarsma, Sinteklaas en dr. Alex Riemersma. 
Foto: Kemissy Meertalighyd

Elżbieta E. Adamczyk, ien fan de lêzinghâlders

Rudi Wester

Ekspert Seminar oer Sosjale Media en minder brûkte talen 
Yn ’e mande mei de Baskyske Autonome 
Mienskip organisearre it Mercator euro-
peesk kennissintrum foar Meartaligens en 
taallearen it sechsde europeeske ekspert 
Seminar, dat fan 28-30 novimber yn Ljouwert 
holden waard. 

It tema wie diskear ‘Social Media and lesser 
used languages’. Fjirtjin Europeeske ûndersi
kers wiene útnoege om in bydrage te leverjen 
oer ien fan de neikommende ûnderwerpen:

• Sosjale media yn in meartalige kontekst
• Sosjale media en taalkundige identiteit
• De kânsen of risiko’s fan sosjale media 

foar minder brûkte talen
• De kânsen en útdagings fan sosjale  

media foar it learen fan talen
• It brûken fan sosjale media yn de  

meartalige skoalklasse
Njonken de fjirtjin presentaasjes wiene der 
fjouwer wurkwinkels, benammen oer de 
praktyk fan it brûken fan lytsere talen yn de 
sosjale media. Underskate saakkundigen, û.o. 
beliedsmakkers en taaldosinten, wie frege om 
harren kennis yn de diskusjes yn te bringen.  
 

Lessen en konklúzjes
Dit sechsde BaskyskFryske Ekspert Seminar 
wie in treflike gelegenheid foar it útwikseljen 
en bediskusjearjen fan de resultaten fan 
ûndersyk nei de rol dy’t de sosjale media 
yn it funksjonearjen en it fuort
bestean fan minder brûkte talen 
spylje kinne, in uterst aktueel 
ûnderwerp. Tagelyk koe der wurke 
wurde oan it foarmjen fan in fyzje 
op de takomst. De ûnderskate 
presintaasjes smieten relevante 
ynformaasje op oer en ynsjoch yn 
de foar en neidielen en de kânsen 
en útdagings foar lytsere talen 
yn de sosjale media. Yn de wurk
winkels koene de dielnimmers 
allegear ideeën opdwaan om it 
plak dat lytsere talen no al yn de 
sosjale media hawwe te hantha
venjen en/of fierder út te bouwen. Soks kin 
ek yn de meartalige skoalklasse. Boppedat 
binne dizze media foar alle leeftiden. Fierder 
wiene de trije dagen fan it Seminar fansels ek 
in goede gelegenheid om de bannen tusken 
kollegaûndersikers, dosinten en oare diel
nimmers oan te heljen.

gearfettings
Dy’t de gearfettings fan dit Ekspert Seminar 
nochris (nei)lêze wol, of dy’t yn kontakt 
komme wol mei de saakkundigen dy’t in 
presintaasje fersoarge hawwe, kin terjochte 

op de website www.mercatorresearch.eu 
> Events > Past events Mercator. De teksten 
binne allinne yn it Ingelsk beskikber.

In ynterview mei twa leden fan it Finske 
Sami Parlemint mei de Sweedske radio

Stipe foar Fryske 
boekoersettings
it Frysk Akademyfûns beheart sûnt jier 
en dei it Pot-cuperusfûns. dat fûns, nei-
litten troch frou Pot-cuperus, is bedoeld 
om it útjaan fan Fryske en yn it Frysk 
oersette boeken foar de skoal geande 
bern en de jongerein te befoarderjen.

Dy’t oanspraak meitsje wol op finansjele 
stipe út it PotCuperusfûns, kin in skrift  
like oanfraach, foarsjoen fan it oanbe
langjende manuskript, stjoere nei:
PotCuperusfûns, Postbus 54, 
8900 AB Ljouwert.

Fryske Akademy op Facebook
Under it akkount fan in entûsjaste meiwurker hat de  
Fryske Akademy in pear jier in Facebook-site hân. Mar no  
hawwe wy in ’eigen’ site, ûnder de maklik te ûnthâlden namme 
www.facebook.com/FryskeAkademy. 

En mei súkses, want yn in pear dagen tiid wiene der al mear as 
hûndert ‘fynikleuks’. Der is hast alle dagen wol wat nijsgjirrichs 
te melden oer it wurk fan ’e Akademy, mar dat is meast minder 
gaadlik, te flechtich, om it op de website te setten, lit stean dat 
it op papier ferskine moat yn it blêd dat jo no yn hannen hawwe. 
Facebook is no krekt in poergeskikt medium foar sok flechtich 
nijs. In koart berjocht, in foto of in filmke, it stiet der yn in pear 
tellen op en dan kin der troch de leafhawwers fuortendaliks op 
reagearre wurde. Dat hat mear as ien foardiel. Deselden mei niget 
oan it wurk fan de Fryske Akademy bliuwe sa op ’e hichte fan 
’e nijste ûntjouwings, de Akademy stiet yn direkt kontakt mei 
ûnderskate doelgroepen en nije doelgroepen komme 
makliker yn kontakt mei de Akademy. Wolle jo ek 
op ’e hichte bliuwe fan lytser en grutter nijs oer 
it wurk fan de Fryske Akademy? Folgje ús dan op  
www.facebook.com/FryskeAkademy. Tenei is de Fryske Akademy op Facebook te finen

Húsfesting
In skoft lyn hawwe wy jimme as stipers op ’e hichte brocht fan ’e plannen foar de nije 
húsfesting, dy’t foar in part út nijbou en foar in part út ferbou besteane. Underwilens is de 
Fryske Akademy mei dy plannen troch ferskate prosedueres hinne gien en hat der oerlis 
west mei de gemeente Ljouwert en de wolstânskommisje Hûs en Hiem. Mar op it stuit fan 
it skriuwen fan dit stik (desimber 2012) is it noch it wachtsjen op de definitive fergunning. 
Fierder is de definitive beskikking foar finansjele stipe fan de Provinsje en de KNAW, dy’t 
elk 2,3 miljoen Euro tasein hawwe, der ek noch net.
De Akademy is der nammers tige mei ynnommen, dat Ljouwert no troch is nei de twadde 
omgong fan de útferkiezing ta Kulturele Haadsted 2018. Yn it bidbook (folslein of yn gear
fetting te lêzen op de website www.2018.nl/bidbook) wurdt nammentlik ek de stipe foar 
de (fer)nijbou fan de Fryske Akademy neamd. 

Begjin
Alles liket der no op, dat der yn ’e rin fan 2013 in begjin makke wurde kin mei de (fer)nijbou, 
dy’t it slútstik foarmet fan it struktureel finansjeel sûn meitsjen fan de Fryske Akademy.

Akademy-dei mei lytse demonstraasje online Taalweb 
op freed 14 septimber wie de jierlikse Akademy-dei. de moarns teach 
it personiel nei it fernijde Provinsjehûs yn Ljouwert, dêr’t it in rûnlie-
ding krige. de middeis koe direkteur-bestjoerder Reinier Salverda yn 
kongres- en stúdzjesintrum it Aljemint it wolkom taroppe oan gâns 
leden, stipers en oare belangstellenden.
der waarden diskear acht nije leden beneamd, dêr’t jo op de foarside 
fan dit nûmer fan Ut de Smidte mear oer lêze kinne. dêrnei wie it 
wurd oan dr. Johanneke Liemburg, boargemaster fan Littenseradiel, 
lid fan de Fryske Akademy en kenner fan Fedde Schurer. Hja gie yn har  
lêzing yn op it isolemint fan dizze dichter, ûnderwizer en sjoernalist.

Dilemma’s
De oare lêzing wie fan dr. Anne Dykstra, as leksikograaf ferbûn oan de 
Fryske Akademy. Yn syn bydrage behelle er de oanwêzigen by it soarte 
dillemma’s dêr’t de Akademysaakkundigen foar komme te stean by 
it wurkjen oan de Standertwurdlist Frysk. Fierder koe der al in lytse 
demonstraasje jûn wurde fan it online Taalweb, dat in nije staverings
hifker befetsje sil en in oersethelp (mei alle Akademywurdboeken 
deryn yntegrearre).
Muzyk en sang wie der op dizze middei fan Rob du Jardin (fioele) en 
Grytsje Kingma (gitaar en sang). Dêrby gie it fan rêstige harksankjes 
oant ferskes dy’t fleurichop meisongen wurde koenen. Beide foelen 
der wakker yn. Rob du Jardin

Stiper wurde? Stjoer in berjocht nei 

avgorkum@fryske-akademy.nl

Fryske Akademy
Wittenskiplik sintrum fan Fryslân
Coulonhûs
Doelestrjitte 8, 8911 DX
Postbus 54, 8900 AB  
Ljouwert/Leeuwarden

Telefoan:  ____________________ (058) 213 14 14
Faks:  ________________________ (058) 213 14 09
E-post:  ________________ fa@fryskeakademy.nl
Ynternet:  _____________www.fryskeakademy.nl 
Twitter:  ___________________ @FryskeAkademy
Facebook: ________facebook.com/FryskeAkademy
Friesland Bank:  _________________29.80.06.200
ING:  ______________________________ 923369

Kontaktpersoanen
Rie fan Tafersjoch
Foarsitter: Marten Koopmans
Direkteur-bestjoerder
Prof. dr. Reinier Salverda
Heechleararen
Amsterdam (UvA): prof. dr. Arjen Versloot 
Leien: prof. dr. Rolf H. Bremmer Jr. en prof. dr. Hans Mol
Fakgroepshaden
Skiednis en Letterkunde: dr. Hanno Brand
Sosjale Wittenskippen: drs. Cor van der Meer (wnd)
Taalkunde: dr. Hanno Brand (wnd)
Haad Algemiene Saken 
drs. Jos Tjalsma
 Kolofon | | | | | | | | | | | | | | | | | | | | | | | | | | | |
Ut de Smidte fan de Fryske Akademy
blêd foar leden en stipers
Stipersbydrage
De stipersbydrage foar 2013 is op syn minst € 25,00. 
Foar stipers yn it bûtenlân en foar studinten binne de 
bedraggen respektivelik € 35,00 en € 20,00.
Yn kombinaasje mei It Beaken, it wittenskiplik tydskrift 
fan de Fryske Akademy, komt de bydrage op € 45,00. 
Stipers yn it bûtenlân betelje dan € 60,00 en studinten 
€ 25,00. 
It opsizzen fan it stiperskip moat fóár 1 desimber 
skriftlik trochdien wurde oan de stipersadministraasje 
fan de Fryske Akademy. 

Redaksje Mettje de Vries
Kopij kin oer de mail stjoerd wurde oan:
redaksje@fryskeakademy.nl
Mei de gewoane post nei:
Ut de Smidte
Postbus 54 8900 AB Ljouwert/Leeuwarden
tel.: (058) 213 14 14      faks: (058) 213 14 09

Opmaak GPNo, De Jouwer

Printer Van Leer & De Jong, St. Anne

Spoaren fan in ferdwûn 
Aldwestfrysk rjochtshânskrift
Sa no en dan is wittenskiplik ûndersyk krekt detektivewurk. Yn 1617 joech de 
Boalserter rjochtsgelearde en stedsskriuwer Sibrandus Siccama (1571–1622) de 
Lex Frisionum foar it earst apart út. Dizze ‘wet fan de Friezen’ wie ein 8ste ieu yn 
opdracht fan Karel de Grutte optekene. Pas nei de midsieuwen (yn 1557) kaam de 
tekst wer foar it ljocht en waard doe útjûn troch Johannes Herold, as ûnderdiel fan 
in samling Germaanske stamrjochten.
Siccama woe mei syn nije edysje fan 1617 sjen litte, dat it âlde Fryske rjocht hiel 
lang fan krêft west hat yn Fryslân. Dat die er troch yn in kommentaarpart ferbinings 
te lizzen tusken bepalings út de Lex Frisionum en it midsieuske Aldfryske rjocht 
(ca. 12001500). Dêrfoar sitearre er ferskate kearen stikjes tekst út in Aldfrysk 
rjochtshânskrift.

kodeks Siccama
Akademymeiwurkers dr. Han Nijdam 
en prof. dr. Arjen Versloot hawwe 
oantoane kind dat Siccama dêrby net 
sitearre út ien fan de trije oerlevere 
Aldwesterlauwerskfryske rjochtshân
skriften, t.w. Jus Municipale Frisonum, 
Kodeks Unia of de ynkunabel Freeska 
Landriucht (Druk), mar út in oar 
hân skrift, dat letter ferlern gongen 
is, mar dêr’t Siccama tagong ta hie. It 
moat in letfyftjindeieusk hânskrift 
west hawwe, lykas de oare trije. Nijdam 
en Versloot stelle út om dit hânskrift, 
dêr’t dus allinne de tekst fan de ca. 40 
koartere en langere sitaten fan Siccama 
fan bekend is, Kodeks Siccama te 
neamen. Nijdam en Versloot hawwe, 
mei mei wurking fan Henk Meijering, 
in artikel oer dizze saak skreaun, dat  
ferskynd is yn it tydskrift Us Wurk, jrg. 61 (2012), side 1–56: ‘Kodeks Siccama. 
Spoaren fan in ferdwûn Aldwestfrysk rjochtshânskrift’. It folsleine artikel is op 
ynternet te lêzen fia: http://lyt.sr/moi8j

De titelside fan de Kodeks Siccama

